
                     «FastTrack International» акциясынын эрежелери

                     Аныктамалар жана алардын түшүндүрмөсү

Fast-track  –  бул  адамдарга  Аэропортто  узак  кезектерди  күтпөстөн,  бардык 
формалдуулуктардан  минималдуу  убакытта  жана  максималдуу  ыңгайлуулукта  өтүүгө 
мүмкүндүк берген өзгөчө кызмат.

QR-код  –  Кызматтан  пайдалануу  үчүн  атайын  графикалык  код,  ал  Акциянын 
Катышуучусуна Чат-ботто ушул Эрежелердин шарттарына ылайык берилет.

Аэропорт  –  Стамбул  аэропорту  (IST),  Түркия,  Ларнака  аэропорту  (LCA),  Кипр 
Республикасы;  Милан  Мальпенса  (MXP)  жана  Милан-Бергамо  (BGY),  Италия;  Рим-
Фьюмичино  (FCO)  жана  Рим-Чампино  (CIA),  Италия;  Барселона,  Испания  (BCN);  Гран-
Канария (LPA), Пальма (PMI), Аликанте (ALC), Валенсия (VLC), Малага (AGP), Испания 
жана башка аэропорттор, алардын толук тизмеси чат-ботто берилген.

Акция – «FastTrack International» промоакциясы.

Банк –  тиешелүү  банктык  уруксаттаманын  негизинде  Украина,  Грузия,  Азербайжан 
Республикасы, Беларусь Республикасы, Тажикстан Республикасы, Өзбекстан Республикасы, 
Армения Республикасы, Казакстан Республикасы же Молдова Республикасынын тиешелүү 
аймагында банктык кызматтарды көрсөтүүгө өзгөчөлүү укугу бар юридикалык жак.

Верификациялык түзмөк – Аэропортто ушул Эрежелердин шарттарына ылайык Акциянын 
Катышуучусуна Кызматтарды көрсөтүү үчүн QR-кодду окууга мүмкүндүк берген атайын 
техникалык каражат.

Буйрутма берүүчү – «Виза Интернешнл Сервис Ассосиейшн», жайгашкан дареги: АКШ, CA 
94404 – 2775, Фостер-Сити ш., Метро Сентер бульвары, 900.

Карталар – Акциянын Катышуучусуна Акцияга катышууга укук берүүчү Банк тарабынан 
эмитирленген Visa Platinum, Visa Signature жана Visa Infinite, Visa Platinum Business, Visa 
Signature Business төлөм карталары.

Мессенджер  –  бул  заматта  билдирүү  жана  видео  алмашууга  арналган  колдонмо,  атап 
айтканда Viber, Telegram.

Уюштуруучу – «ИНФОКУС» ЖООПКЕРЧИЛИГИ ЧЕКТЕЛГЕН КООМУ,
юридикалык жактын идентификациялык коду: 36563986, жайгашкан жери: Украина, 01023, 
Киев ш., Спортивная аянты, 1А үйү.

Өнөктөш – «РЕНОВАЦИО» ЖООПКЕРЧИЛИГИ ЧЕКТЕЛГЕН КООМУ,
юридикалык жактын идентификациялык коду: 38876589, жайгашкан жери: Украина, 61099, 
Харьков ш., Енакиевская көч., 11-А ү.

Кызмат  –  Акциянын  Катышуучуларына  Аэропортто  көрсөтүлүүчү  Fast-track 
категориясындагы кызмат (учуп келүүгө жана учуп кетүүгө).  Мындай кызмат Акциянын 
Катышуучусуна белек болуп саналат.

Эрежелер – Акциянын ушул эрежелери.

Акциянын  жарактуулук  мөөнөтү  –  саат  00:00:01  09.07.2021-ж.  баштап  саат  23:59:59 
30.09.2024-ж. чейин.



Акциянын Катышуучулары – ушул Эрежелердин жоболоруна ылайык Акцияга катышууга 
укугу бар жеке жактар, Карта ээлери. Кызмат бардык катышуучулар үчүн бирдей. Мында 
Карта ээлери Картанын түрүнө карап гана айырмаланат.

Чат-бот –  «Visa  Ukraine»  жана  «Visa  Concierge»  чат-боттору,  алар 
https://mssg.me/service_concierge же  болбосо  Мессенджерлерде  камтылган 
https://mssg.me/concierge service шилтемеси аркылуу жайгашкан.

1. Акциянын Катышуучуларынын Акцияга катышуу тартиби

1.1. Акцияга катышуу максаттары үчүн Акцияга катышууну жана Акциянын Катышуучусу 
болууну каалаган жак Акциянын Жарактуулук мөөнөтүнүн ичинде төмөнкүдөй аракеттерди 
жасоого тийиш:

1.1.1. учурдагы Карта ээси болуу;
1.1.2. Чат-ботто  камтылган  ички  катталуу  механикасына  ылайык  Чат-ботто  катталуу  же 
катталган болуу керек;
1.1.3. Чат-боттун башкы менюсундагы «FastTrack International» баскычын басуу;
1.1.4. Чат-боттун башкы менюсундагы «FastTrack International» баскычын басып,
Акция жөнүндө маалыматтар жана ушул Эрежелер менен таанышуу;
1.1.5. кызматтын жеткиликтүүлүгүн текшерүүдөн өтүп, өлкөнү жана аэропортту тандоо;
1.1.6. «ваучер алуу/get a voucher» баскычын басуу;
1.1.7. сунушталган  аба  каттамдарынын  бирин  тандоо:  Domestic  Departure,  International 
Departure же International Arrival;
1.1.8. Чат-ботто  рейстин  номерин,  датасын,  учуу  убактысын,  атын  жана  фамилиясын 
(билетке ылайык), телефон номерин жана электрондук почта дарегин берүү.

1.2. Ушул  Эрежелердин  1.1.1.-1.1.8-пункттарында  көрсөтүлгөн  аракеттерди  ийгиликтүү 
аткарган  учурда,  ал  адам Акциянын Катышуучусу  болуп  калат  жана  Чат-ботто  QR-коду 
менен файл алат.

1.3. Бул  Эрежелер  Акциянын  Катышуучусу  менен  Уюштуруучунун/Буйрутма 
берүүчүнүн/Өнөктөштүн ортосундагы өз ара расмий мамилелердеги негизги документ болуп 
саналат. Акциянын Катышуучусу тарабынан ушул Эрежелердин жоболорун акцепт кылышы 
ушул Эрежелердин 1.1.1.-1.1.8-пункттарында көрсөтүлгөн аракеттерди ырааттуулук менен 
аткаруу жолу менен жүзөгө ашырылат.

1.4. Акциянын  Катышуучусу  тарабынан  акцепт  ыктыярдуу  түрдө  ишке  ашырылат  жана 
ушул Эрежелердин шарттарында жазуу жүзүндөгү келишимди түзүүнү билдирет.

1.5. Эрежелердин жарым-жартылай акцептине жол берилбейт.

1.6. Карта авиабилеттин бүткүл жарактуулук мөөнөтүндө жарактуу болушу керек.

2. QR-кодду колдонуу өзгөчөлүктөрү

2.1. Кызматка  жыл  бою  каалаган  датага  буйрутма  берсеңиз  болот.  QR-код  кызматка 
буйрутма берген күндөрү жарактуу болот, бирок Эрежердин 1.1.7. жана 1.1.8-пункттарында 
көрсөтүлгөн рейсти колдонот.

2.2. QR-код Акциянын Катышуучуларына төмөнкү лимиттерди эске алуу менен берилет:

2.2.1. Акциянын  Катышуучулары,  Visa  Platinum,  Visa  Platinum  Business  түрүндөгү 
Карталардын ээлери үчүн Акциянын Жарактуулук мөөнөтүнүн ичинде 2 (экиден) көп эмес 
QR-код берилет;



2.2.2. Акциянын  Катышуучулары,  Visa  Signature,  Visa  Signature  Business  түрүндөгү 
Карталардын ээлери үчүн Акциянын Жарактуулук мөөнөтүнүн ичинде 10 (ондон) көп эмес 
QR-код берилет;
2.2.3. Акциянын Катышуучулары, Visa Infinite, Visa Infinite Business түрүндөгү Карталардын 
ээлери  үчүн  QR-коддор  Акциянын  Жарактуулук  мөөнөтүнүн  ичинде  Акциянын 
Катышуучусу, Visa Infinite түрүндөгү Карта ээсине керектүү болгон санда берилет.

2.3. QR-код Акциянын Катышуучусу тарабынан гана өз максаттары үчүн колдонулушу керек 
жана аны үчүнчү жактарга өткөрүп берүүгө болот.

2.4. Пайдаланылбаган QR-код Акциянын Жарактуулук мөөнөтүнүн ичинде башка мөөнөткө 
жылдырылбайт,  топтолбойт,  кошулбайт  жана  акчалай  же  башка  жол  менен 
компенсацияланууга жатпайт.

2.5. QR-код камтыган файлда QR-код менен көйгөйлөр пайда болгон учурда Өнөктөштүн 
техникалык  колдоо  кызматы  менен  байланышуу  үчүн  «тез  жооп  берүү  баскычы»  деген 
функция бар.

3. Тараптардын жоопкерчилиги

3.1. Акциянын  Катышуучусу  берилген  маалыматтардын  аныктыгы  жана  Картаны 
пайдалануу укугу үчүн колдонуудагы мыйзамдарда каралган жоопкерчиликти тартат.

3.2. Салыктарды, жыйымдарды жана милдеттүү төлөмдөрдү төлөө колдонуудагы мыйзамдардын 
жоболору менен тиешелүү милдет жүктөлгөн жак тарабынан жүргүзүлөт.

3.3. Буйрутма  берүүчү/Өнөктөш/Уюштуруучу  Акциянын  Катышуучусунун  алардан  көз 
каранды  болбогон  себептерден  улам,  анын  ичинде,  бирок  алар  менен  чектелбестен, 
Верификациялык түзмөктүн бузулушуна, рейстин жокко чыгарылышына, жылдырылышына 
же  кечигишине,  Аэропорттун  ишиндеги  өзгөрүүлөргө,  Акциянын  Катышуучусу 
колдонуудагы  мыйзамдардын  жоболорун  бузгандыгына  жана  башка  ушул  сыяктуу 
себептерге байланыштуу QR-кодду колдоно албагандыгы үчүн жоопкерчилик тартышпайт.

4. Жеке маалыматтарды иштеп чыгуу

4.1. Акциянын  алкагында  Акциянын  Катышуучусу  ушул  Эрежелердин  шарттарында 
түзүлгөн,  анын жеке маалыматтарын иштеп чыгуу үчүн өзүнчө негиз болгон келишимди 
аткаруу үчүн Уюштуруучуга төмөнкү жеке маалыматтарды берет: англис тилинде жазылган 
фамилиясы,  аты,  атасынын  аты,  телефон  номери  жана  электрондук  почта  дареги.  Бул 
маалыматтарды иштеп чыгуу боюнча Эрежелер Чат-ботто камтылган маалыматтарды иштеп 
чыгуу боюнча эрежелердин бир бөлүгү болуп саналат.

4.2. 4.1-пунктта көрсөтүлгөн жеке маалыматтар Акциянын Жарактуулук мөөнөтүнүн ичинде 
Акциянын  Катышуучусунун  Акцияга  катышуу  укугун  ишке  ашыруу  максатында  иштеп 
чыгарылат.  Мындай жеке маалыматтар ушул Эрежелердин шарттарын аткаруу максатында 
чогултулат, иштеп чыгарылат, (Уюштуруучунун чет өлкөлүк серверлерине жана Өнөктөшкө) 
өткөрүп берилет.  Уюштуруучу мындай жеке  маалыматтардын ээси жана тескөөчүсү болуп 
саналат. Өнөктөштүн жеке маалыматтар менен иштөө боюнча өз саясаты бар, бирок кандай 
болсо да мындай маалыматтарды ушул Эрежелерге каршы иштеп чыгууга болбойт. Акциянын 
Катышуучусу Өнөктөштүн жеке маалыматтарды иштеп чыгуу саясаты менен төмөнкү веб-
шилтеме аркылуу тааныша алат: https://highpass.aero/Home/PrivacyPolicy

4.3. Эрежелердин  1.1-пунктунда  көрсөтүлгөн  аракеттерди  жасоо  менен,  Акциянын 
Катышуучусу  жеке  маалыматтарын  иштеп  чыгуунун  аталган  тартибине  макулдук  берет, 
ошондой  эле  ага  колдонуудагы  мыйзамдар  тарабынан  берилген  бардык  укуктар  менен 
таанышкандыгын ырастайт.



5. Башка жоболор



5.1. Уюштуруучу  Акциянын  ушул  Эрежелеринин  алкагында  милдеттенмелерди  аткаруу 
үчүн үчүнчү жактарды тартууга укуктуу.

5.2. Ушул  Эрежелерди  бирмаанисиз  чечмелөөгө  жол  берген  кырдаал,  ар  кандай  талаш 
маселелер  жана/же  Эрежелер  менен  жөнгө  салынбаган  маселелер  пайда  болгон  учурда, 
мындай  маселелерди  чечүүнү  Акциянын  Уюштуруучусу/Буйрутма  берүүчүсү  өзүнө 
калтырат.  Акциянын  Уюштуруучусунун/Буйрутма  берүүчүсүнүн  мындай  чечими  акыркы 
болуп эсептелет жана даттанууга жатпайт.

5.3. Акциянын  Жарактуулук  мөөнөтү  өзгөртүлүшү  мүмкүн  же  Акция  Буйрутма  берүүчү 
менен Уюштуруучунун өз ара макулдугу боюнча мөөнөтүнөн мурда токтотулушу мүмкүн. 
Акциянын Жарактуулук мөөнөтүн өзгөртүү же мөөнөтүнөн мурда бүтүрүү алар Чат-ботто 
жалпыга жарыяланган учурда мүмкүн болот.

5.4. Бул  Эрежелер  жана  аларга  киргизилген  өзгөртүүлөр  Чат-ботто  таанышуу  үчүн 
жайгаштырылган.

5.5. Уюштуруучу  Акциянын  Жарактуулук  мөөнөтүнүн  ичинде  учурдагы  Эрежелерге 
өзгөртүүлөрдү киргизүү укугун өзүнө калтырат.

